
Neikerrek eta ner group-ek Ugandako lau eskolen garapen jasangarria bultzatzeko akordioa berritu dute

Proiektuak komun berriak, ur-biltegiak, ukuiluak eta baratze ekologikoak eraikitzen laguntzen datza. Eskoletan bertan produkzio-zikloa ixten saiatzen da, kanpoko beharrak murriztuz etorkizunean autosufizienteak izatea dela helburu.  

Laguntza ekonomikoaz gain, Neiker eta ner group-ek proiektu honetan diharduten bertako Gobernuz Kanpoko Erakundeei laguntza teknikoa eskaintzen diete.

2013 urteaz geroztik elkarrekin dihardute bi euskal erakundeek. Aurten, proiektuaren barne, ama-guraso bakarra duten familia ugariei lagundu nahi zaie. Horretarako txerrien hazkuntzan datzan aktibitate berri bat gehitu da.

 (Arkaute, 2014ko Abuztuaren 4)


‘Sustainable Schools Project’ Ugandako Buikwe Eskualdean kokatzen da eta bere helburu nagusia bertako lau eskola-umezurztegiren hainbat baldintza hobetzea da, umeen higienea, elikadura eta ingurumen-hezkuntza besteak beste. Oinarrizko bizi-baldintza egokiak lortu nahi dira eta horretarako Ecosan deritzen komun lehorrak, euri-ura biltzeko ur-tankeak, txerritokiak, oilategiak eta baratze ekologikoak garatu dira, eskoletako baliabideak erabiliz produkzio-zikloak bertan ixten direlarik. Horretaz gain, lortzen duten diruari esker, ordaindu ezin duten hainbat haurren matrikulatzea bermatu ahalko da eta kanpoko laguntzarekiko menpekotasuna murriztuko da etorkizunean.
Proiektu honetan parte hartzen duten eskolak hauek dira: ‘Maranatha Primary School’, ‘Tom and Margaret Carroll Primary School’, ‘Kisimba Muslim Primary School’ eta ‘Kiyindi SDA Primary School’. Bertan lan egiten dute bertako Gobernuz Kanpoko Erakunde hauek: Community Concern Development (CDC) eta Cape of Good Hope Orphan Care (COGHOC).

Laguntza ekonomikoa

NEIKER-Tecnalia eta ner group-ek duten gizartearekiko konpromezua dela eta, ekonomikoki sustatzen ari dira proiektua. Diruaz gain, langile boluntarioak bidaltzen dituzte Ugandara, bertako Gobernuz Kanpoko Erakundeekin adostutako lanen eta aurrekontuen jarraipena egitera. Neikerren aldetik, orain dela gutxi, Enaitz Muguerza joan da eta 2014-ko lehengo seihilekorako planeatutako aktibitateak behar bezala bete direla baieztatu du. Iker Mijangosek proiektuko ikertzaile arduradunak aldiz, urte amaieran bisitatuko ditu eskolak amaierako ebaluazio bat egiteko eta bertako erakundeek zerrendaturiko beharrak eta aukerak kontutan izanik 2015. urterako aktibitate plan berri bat antolatzeko. Bestalde, Alain González eta Iñigo Irureta ner group-eko langileek, urrian egingo dute Ugandarako bidaia, proiektuaren eta aurrekontuen jarraipena borobiltzeko asmoz.

Laguntza Teknikoa

Neikerreko laborategietan, eskoletako baratzetako lurzoruak ez ezik, Ecosan komun lehorretako eta ukuiluko konpostak ere analizatzen dira. Modu honetan, osasun aldetik egokiak direla ziurtatzen da eta erabil beharreko dosiak kalkulatzen dira. Eskoletan eskuragarri dituzten beste produktuak ere gomendatzen zaizkie ongarri gisa, sukaldeko errautsa kasu.

‘Ecosan’ komun lehorrak

Komun berri hauen helburua orain arteko komunetako osasun-baldintza ezegokiak eta gaixotzeko arriskuak eragoztea da. Bere izenak dioen bezala, komun “lehor” hauetan txiza eta gorozkiak bide ezberdinak jarraitzen dituzte, gorozkien hezetasuna gutxituz eta konpostatzea erraztuz. Horrez gain, eskoletako sukaldeetan sortutako errautsa gehitzen zaie, pH-a igo eta karga mikrobianoa urrituko dituelarik. Konpostatze prozesua amaitu ondoren, analisi mikrobiologikoen bitartez higienizazio egokia jasan dutela ziurtatzen da, eskoletako fruta-arbola landaketetan ongarri bezala erabili baino lehen.

Eskoletako baratzeak

Ikastetxeko jangeletako menua aberasteko baratzeetan barazkiak landatzen dira, baita animalientzako artoa. Community Concern Development (CDC) eta Cape of Good Hope Orphan Care (COGHOC) erakunde lokalek sortu zuten ingurumen-hezkuntza planari jarraituz, irakasle eta ikasleak dira komun, oilategi eta baratzeen mantenu-lanak egiten dituztenak.
[bookmark: _GoBack]Neiker eta ner group-ek bertako erakundeekin lan egiten dute bere tekniko, irakasle eta ikasleak formatzen. Horretarako Soilmontana-LIFE proiektuaren barnean Neikerrek sortu zituen Lurzoruaren Osasun Txartelez baliatzen dira, besteak beste. Tresna honen bidez, beren kabuz lurzorua ebaluatu dezakete eta emaitzen arabera nekazal-praktika jasangarrienak hautatu ditzakete, bertako nekazal-guneen garapen jasangarria bultzatuz.

Proiektuan parte hartzeko kontu korronte solidarioa

FRM (Foro Rural Mundial) proiektuaren zabalkuntzan laguntzen ari da. Horrez gain, kontu korronte solidario bat ireki du (Laboral Kutxa: ES02 3035 0228 98 2280021270) non edonork, ugandar haur hauen osasun-baldintzak, elikadura eta ingurugiro-hezkuntza hobetzeko, bere dohaintza egin dezakeen.

Informazio gehiagorako
Pablo Melchor – MBN Komunikazioa
pablomelchor@grupombn.com -- 944 356 330
http://www.neiker.net


3

image2.jpeg
neiker

tecnalia





image3.jpeg
. _EUSKO JAURLARITZA
. GOBIERNO VASCO
EKONOMIAREN GARAPEN

ETA LEHIAKORTASUN SAILA

DEPARTAMENTO DE DESARROLLO
ECONOMICO Y COMPETITIVIDAD




image1.png





